КОМИ РЕСПУБЛИКАСА ЮРАЛЫСЬЛÖН
ИНДÖД
«Коррупциялы паныд удж нуӧдӧм йылысь» Федеральнӧй оланпаслысь торъя положениеяс збыльмӧдан мераяс йылысь” Россия Федерацияса Президентлысь 2013 во косму тӧлысь 2 лунся 309 №-а Индӧд олӧмӧ пӧртӧм йылысь
«Коррупциялы паныд удж нуӧдӧм йылысь» Федеральнӧй оланпаслысь торъя положениеяс збыльмӧдан мераяс йылысь” Россия Федерацияса Президентлӧн 2013 во косму тӧлысь 2 лунся 309 №-а Индӧдлысь корӧмъяс олӧмӧ пӧртӧм могысь шуа:
1. Коми Республикаса канму гражданскӧй служащӧйясӧн сетӧм чӧжӧс, рӧскод йылысь, эмбур да эмбур сяма обязательствояс йылысь юӧрсӧ, мый артыштӧма “Коми Республикаса канму гражданскӧй службалӧн ӧткымын юалӧм йылысь” Коми Республикаса Оланпаслӧн 8 статьяӧн, “Коми Республикаын коррупциялы паныд удж нуӧдӧм йылысь” Коми Республикаса Оланпаслӧн 45 статьяӧн, 2012 воысь сетӧны 2013 вося сора тӧлысь 1 лунӧдз тайӧ Индӧдлысь положениеяс тӧд вылӧ босьтӧмӧн.

2. Чӧжӧс йылысь, эмбур да эмбур сяма обязательствояс йылысь юӧрын, мый сетӧны “Коми Республикаса канму гражданскöй служба чинын уджавны кöсйысь гражданаöн да Коми Республикаса канму гражданскöй служащöйясöн чöжöс йылысь, эмбур да эмбур сяма обязательствояс йылысь юöр сетöм йылысь” Коми Республикаса Юралысьлӧн 2009 во моз тӧлысь 24 лунся 98 №-а Индӧдӧн вынсьӧдӧм формаяс серти, индӧны сы лыдын татшӧм юӧр:
а) Россия Федерация мутас сайын йӧзмуса банкъясын тшӧтъяс (вкладъяс) да наличнӧй сьӧм йылысь; 

б) йӧзмуса канмуяслӧн дона канму кабалаяс, йӧзмуса мукӧд эмитентлӧн облигацияяс да акцияяс йылысь;

в) Россия Федерация мутас сайын вӧрзьӧдны позьтӧм эмбур йылысь; 

г) Россия Федерация мутас сайын эмбур сяма обязательствояс йылысь.

3. Коми Республикаса канму гражданскӧй служащӧйӧн 2012 воысь сетӧм чӧжӧс йылысь, эмбур, эмбур сяма обязательствояс йылысь справка дорӧ, кытчӧ пыртӧма  Россия Федерация мутас сайын йӧзмуса банкъясын тшӧтъяс (вкладъяс) да наличнӧй сьӧм йылысь, йӧзмуса канмуяслӧн дона канму кабалаяс, йӧзмуса мукӧд эмитентлӧн облигацияяс да акцияяс йылысь,  Россия Федерация мутас сайын вӧрзьӧдны позьтӧм эмбур йылысь, Россия Федерация мутас сайын эмбур сяма обязательствояс йылысь юӧр, пуктӧны справка сетысь мортӧн кырымасьӧмӧн юӧр, кӧні произвольнӧя гижӧны:

мортлысь, код серти сетӧма тайӧ юӧрсӧ, ов, ним да вич;

йӧзмуса дона канму кабалаяс, йӧзмуса мукӧд эмитентлӧн облигацияяс да акцияяс да вӧрзьӧдны позьтӧм эмбур ас киӧ босьтан подув, мый артыштӧма оланпасӧн; 

сьӧм босьтан источникъяс, мый тшӧт весьтӧ ньӧбӧма йӧзмуса дона канму кабалаяс, йӧзмуса мукӧд эмитентлӧн облигацияяс да акцияяс да вӧрзьӧдны позьтӧм эмбур (юӧр сетысь мортлӧн да сылӧн гӧтырлӧн (верӧслӧн) медшӧр уджалан места серти чӧжӧс; банкъясын да мукӧд кредитнӧй организацияын вкладъясысь чӧжӧс; оланпас серти позяна мукӧд уджысь чӧжӧс; воддза воясысь воӧм сьӧм; наследство; козьналӧм; заём; ипотека; эмбур вузалӧмысь чӧжӧс; мукӧд кредитнӧй обязательство; мукӧдтор), - водзӧса подув вылын найӧс ньӧбӧм случай дырйи.

4. Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы тӧдмӧдны йӧзӧс, кодъяс уджалӧны Коми Республикаса канму чинъясын Коми Республикаса олӧмӧ пӧртысь власьт системаын, «Коррупциялы паныд удж нуӧдӧм йылысь» Федеральнӧй оланпаслысь торъя положениеяс збыльмӧдан мераяс йылысь” Россия Федерацияса Президентлӧн 2013 во косму тӧлысь 2 лунся 309 №-а Индӧдӧн.
5. Коми Республикаса олӧмӧ пӧртысь власьт системаын органъясса юрнуӧдысьяслы тӧдмӧдны «Коррупциялы паныд удж нуӧдӧм йылысь» Федеральнӧй оланпаслысь торъя положениеяс збыльмӧдан мераяс йылысь” Россия Федерацияса Президентлӧн 2013 во косму тӧлысь 2 лунся 309 №-а Индӧдӧн:
Коми Республикаса канму гражданскӧй служащӧйясӧс, код серти найӧ збыльмӧдӧны нанимательӧс петкӧдлысьлысь могъяс;

Коми Республикаса канму учреждениеясса юрнуӧдысьясӧс, кодъяс серти найӧ збыльмӧдӧны учредительлысь могъяс да уджмогъяс.

6. Вӧзйыны Коми Республикаса Каналан Сӧветлы, Коми Республикаса видзӧдан-арталан палаталы, Коми Республикаса бӧрйысян комиссиялы, Коми Республикаын мортлысь инӧд дорйысьлы, Коми Республикаса Оланподув Ёрдлы тӧдмӧдны «Коррупциялы паныд удж нуӧдӧм йылысь» Федеральнӧй оланпаслысь торъя положениеяс збыльмӧдан мераяс йылысь” Россия Федерацияса Президентлӧн 2013 во косму тӧлысь 2 лунся 309 №-а Индӧдӧн йӧзӧс, кодъяс уджалӧны Коми Республикаса канму чинъясын, а сідзжӧ Коми Республикаса канму гражданскӧй служба чинъясын Коми Республикаса индӧм канму органъясын.   

7. Вӧзйыны Коми Республикаса меставывса асвеськӧдлан органъяслы примитны «Коррупциялы паныд удж нуӧдӧм йылысь» Федеральнӧй оланпаслысь торъя положениеяс збыльмӧдан мераяс йылысь” Россия Федерацияса Президентлысь 2013 во косму тӧлысь 2 лунся 309 №-а Индӧд збыльмӧдӧм могмӧдысь инӧда актъяс.
8. Пыртны “Коми Республикаса канму гражданскöй служащöйяслысь да налöн семьяö пырысьяслысь чöжöс йылысь, эмбур да эмбур сяма обязательствояс йылысь Коми Республикаса канму органъяслöн официальнöй сайтъясын юöр йöзöдан пöрадок вынсьӧдӧм йылысь” Коми Республикаса Юралысьлӧн 2009 во ӧшым тӧлысь 30 лунся 144 №-а Индӧдӧ татшӧм вежсьӧм:

Коми Республикаса канму гражданскöй служащöйяслысь да налöн семьяö пырысьяслысь чöжöс йылысь, эмбур да эмбур сяма обязательствояс йылысь Коми Республикаса канму органъяслöн официальнöй сайтъясын юöр йöзöдан пӧрадокын, мый вынсьӧдӧма Индӧдӧн (содтӧд):
4 пунктын “ 14 лунӧн” кывъяс вежны “14 уджалан лунӧн” кывъясӧн.
9. Тайӧ Индӧдыс вынсялӧ сійӧс официальнӧя йӧзӧдан лунсянь.
 Коми  Республикаса Юралысь                                                             В. Гайзер  

Сыктывкар

2013 вося косму тӧлысь 15 лун

